
Аннотация. Химиялық және химиялық емес заттарға тәуелділік дүние жүзінің 

миллиондаған адамдарына әсер ететін елеулі проблема болып табылады. Тәуелділікті 

емдеу медициналық және психологиялық қолдауды қамтитын кешенді тәсілді талап етеді. 

Оңалту орталықтары пациенттерді қалпына келтіру процесі үшін қажетті ресурстармен 

және қолдаумен қамтамасыз ету арқылы сауығу процесінде басты роль атқарады. Бұл 

мақалада оңалту орталығында емдеудің тәуелді адамдардың психикалық жағдайына 

тигізетн әселі талқыланады. Зерттеу жүргізу үшін жеке тұлға мен психопатологияның 

түрлі аспектілерін бағалауға мүмкіндік беретін Қысқартылған көпфакторлы тұлға 

(СМОЛ) сауалнамасының деректері пайдаланылды. Зерттеу екі кезеңді қамтыды: емдеу 

басталғанға дейін және оңалту курсы аяқталғаннан кейін науқастың жағдайын бағалау. 

Іріктемеге Астана қаласының «SanaSezim» оңалту орталығында емделген 10 науқас кірді. 

Емделуге дейінгі және емдеуден кейінгі тұлға профилі шкаласының бірқатар 

көрсеткіштері талданды. 

Кілт сөздер: химиялық заттар, химиялық емес заттар, оңалту, тәуелділік, емдеу, 

науқас, медициналық көмек, психологиялық көмек, сауығу, қолдау, шкала, 

сараптама, нәтиже, тұлға, көрсеткіш. 

 

Кіріспе. Қысқартылған Көпфакторлы тұлға сауалнамасы (СМОЛ) MMPI 

(Миннесот көпаспектілі тұлғалық сауалнамасы) тестіне негізделген, 

психодиагностикалық мүмкіндіктері өте бай. 20-шы ғасырдың екінші 

жартысында MMPI медицинада ең жиі қолданылатын психологиялық 

тесттердің бірі болды [5]. Бірақ, MMPI тестін жүргізу көп еңбек пен уақыт 

шығындарына негізсіз үлкен болып табылады, себебі тест сұрақтарына 

жауаптар (377, 384, 550 немесе 566 көлемінде болады) көбінесе тестке 

қатысушыларға кемінде бір сағат уақыт кетеді, бұл көптеген жағдайда 

науқастарды шаршатады, қателіктерге әкеп соғады, тіпті кейде тестілеуді 

аяқтаудан бас тартуға әкеледі [5]. Сондықтан MMPI-ді қолдану әсіресе ауыр 

соматикалық аурулар кезінде, жаппай тексеру кезінде, амбулаториялық 

негізде және т.б. көп жағдайда қиынға соғады [2]. 

СМОЛ Mini-Mult психологиялық сауалнама тестінің бейімделген және 

стандартталған нұсқасы болып табылады, ол MMPI сауалнамасының 

қысқартылған нысаны болып табылады. Аталмыш әдістеме нейро-эмоциялық 

тұрақтылық деңгейін, жеке қасиеттерінің интеграциялану дәрежесін, жеке 

тұлғаның әлеуметтік ортаға бейімделу деңгейін бағалауға мүмкіндік береді [3]. 

Дегенмен, тест медицинада кеңінен қолданылады. СМОЛ клиникалық 

(психиатрия, наркология, кардиология, ревматология, гастроэнтерология, 

пульмонология, гинекология, дерматологиялық, нейрохирургия, 

офтальмология, жүйке аурулары, СПИД аурулары) және профилактикалық-

қалпына келтіру медицинасында пайдаланылады [4]. Соңғы жылдары 

көптеген дәрігерлер күн сайын СМОЛ сауалнамасын практикалық 

мақсаттарда: емдеу тиімділігінің диагнозы мен болжамын нақтылау, емдеу 

әдістерін таңдау және терапия процесінде психикалық жағдайдың 

динамикасын бақылау үшін қолданады [3]. 

Алынған тестілеу нәтижелерінің сапасы, оларды қорытынды жасау үшін 

пайдалану мүмкіндігі қосымша шкалалар бойынша балдардың мәніне 

байланысты анықталады. 

Сараптама жүргізу үшін: интернет, сауалнама, зерттеу жүргізу уақыты 

15-30 минутты құрайды.  

Тестiлеудi орындау кезiнде әрбiр берiлген тұжырымдардың шындыққа 

сәйкес келетiнiн немесе жалған екендiгiн шеше отырып, тестiлеудiң барлық 

тұжырымдарын рет-ретiмен оқу қажет. Барлық тұжырымдамаларға жауап 

беру керек.  

Тест 11 шкаладан тұратын 71 сұрақты қамтиды: 8 - негізгі (1, 2, 3, 4, 6, 

7, 8, 9) және 3 қосымша (L, F, K). СМОЛ шкалаларының нөмірлері MMPI-ге 

сәйкес келетін шкалаларының нөмірлерімен бірдей. Негізгі шкалаларының 

әрқайсысы белгілі бір тұлғалық белгімен байланысты. Шкалалардың толық 

сипаттамасы және сынақтардың нәтижелерін түсіндіру схемалары арнайы 

құралдарда баяндалады [3]. 

Бағалау шкалалары:  

1. Жалған шкаласы (L).  

2. Сенімділік шкаласы (F).  

3. Түзету шкаласы (К).  

Негізгі шкалалар:  

1. Ипохондрия (Hs).  

2. Депрессия (D).  

3. Истерия (Ну).  

4. Психопатия (Pd).  

6. Паранойялық (Рa).  

7. Психастения (Pt). 

8. Шизоид (Se).  

9. Гипомания (Ма) [4]. 

Жеке тұлға бейінін құрғаннан кейін барлық шкалалар бойынша жоғары 

баллдар 70-тен асатын баллдарды құрайды. Төмен баллдар 40-тан төмен деп 

есептеледі. 

Бірінші кестеде науқастардың оңалту орталығына түскендегі ем алуға 

дейінгі СМОЛ сауалнамасы бойынша сараптамасының тұлға профилі 

шкаласының көрсеткіштері берілген.  

 
1 кесте 

 

Әртүрлі тәуелділіктегі тұлғалардың емделуге дейінгі зерттеу нәтижелері 

 

Науқас 

№ 

Емделуге дейінгі 

сараптама күні 1 шың балл 2 шың балл 

Науқас 1 18.06.2024 9 74 4 70 

Науқас 2 01.05.2024 6 71 9 48 

Науқас 3 15.04.2024 4 62 2 58 

Науқас 4 09.04.2024 2 69 7 60 

Науқас 5 03.09.2024 1 80 8 77 

Науқас 6 13.08.2024 2 65 7 52 

Науқас 7 26.03.2024 6 65 4 58 

Науқас 8 15.04.2024 9 74 3 65 

Науқас 9 03.04.2024 9 75 6 77 

Науқас 10 04.05.2024 6 71 1 64 

Кестеден гипоманияның жоғары көрсеткіштері тітіркенушілік, негативті 

көзқарас және агрессияның жарылыстарымен қатарласуы мүмкін. 

Эмоцияларды бақылауда қиыншылықтар, импульсивті мінез-құлық және 

тәуекелге бейімділік, бұл тәуелділікті одан әрі қиындатуы мүмкін. Мұндай 

адамдар көңілсіздік пен күйзеліспен нашар күреседі, бұл да тәуелді мінез-

құлыққа ықпал етуі мүмкін. Ипохондрияның жоғары көрсеткіштері артық 

күтім жасау мен артық алаңдаушылықты көрсетеді [1]. 

Шизоид шкаласының жоғары көрсеткіштері науқастардың әлеуметтік 

байланыстардан қашып, жалғыздықты қалайтынын көрсетеді. Көбінесе 

эмоцияларды білдіруде жетіспеушілік және эмоциялық байланыстарды 

орнатуда қиындықтар байқалады [1]. 

Паранойдты шкаласының жоғары көрсеткіштері сенімсіздік пен күдікті 

көресетеді. Көбінесе науқастардың қудаланып жатқан сезім немесе зиян 

келтірмек болғаны туралы сезімі болады, агрессивті немесе қорғаныс мінез-

құлығына бейімділікті көрсетеді [1]. 

Екінші кестеде науқастардың оңалту орталықтан шығып ем алғаннан 

кейінгі СМОЛ сауалнамасы сараптамасының тұлға профилі шкаласының 

көрсеткіштері берілген. 

  
2 кесте 

 

Әртүрлі тәуелділіктегі тұлғалардың емделуден кейінгі зерттеу нәтижелері 

 

Науқас № 
Емделуден кейінгі 

сараптама күні 1 шың балл 2 шың балл 

Науқас 1 11.05.2025 9 68 4 49 

Науқас 2 11.05.2025 6 65 9 30 

Науқас 3 11.05.2025 4 58 2 36 

Науқас 4 10.05.2025 2 58 7 44 

Науқас 5 10.05.2025 1 65 8 59 

Науқас 6 10.05.2025 2 39 7 27 

Науқас 7 11.05.2025 6 58 4 44 

Науқас 8 11.05.2025 9 68 3 55 

Науқас 9 11.05.2025 9 69 6 65 

 Науқас 10 10.05.2025 6 58 1 47 

 

Кестеден көріп отырғандай айтарлықтай барлық көрсеткіштердің 

төмендеуін байқаймыз. Екі сараптаманың мерзім интервалы 9-13 ай. 

 



315 

 
 

1 сурет. СМОЛ сауалнамасы шкалалары 

 

Мақаладағы науқастардың СМОЛ сауалнамасы шкаласы сипаттамалары 

төмендегі 3-кестеде берілген. Барлық сараптамалық деректер анонимді 

түрде жүргізілгендіктен, науқастардың аты- жөні көрсетілмейді. 

 
3 кесте 

 

Науқастардың емделуден кейінгі психикалық жағдайының өзгерістері  

 

Науқас 

№ 

Ауытқу 

Ауытқудың сипаттамасы 
1 шың 

 2 

шың 

Науқас 1 6 21 

гипомания мен психопатия көрсеткіштері төмендеді, 

нормативті деңгейге түсті 

Науқас 2 6 18 

паранойялық пен гипомания көрсеткіштері төмендеді, 

нормативті деңгейге түсті, гипоманияның төмен бағасы 

– жеткілікті түрде тұйық және ұстамды адамдарға тән. 

Науқас 3 4 22 

психопатия мен депрессия көрсеткіштері төмендеді, 

депрессия көрсеткішінің төмен мәні алаңдаушылық 

деңгейінің төмендеуін көрсетеді. 

Науқас 4 11 16 

депрессия мен психастения көрсеткіштері төмендеді, 

нормативті деңгейге түсті 

Науқас 5 15 18 

ипохондрия мен шизоид көрсеткіштері төмендеді, 

нормативті деңгейге түсті 

Науқас 6 26 25 

депрессия мен психастения көрсеткіштері төмендеді, 

психастенияның төмен бағасы - шешім қабылдай 

алатын және жауапкершілікті өз мойнына алуға 

қорықпайтын адамды көрсетеді. 

Науқас 7 7 14 

паранойялық пен психопатия көрсеткіштері төмендеді, 

нормативті деңгейге түсті.  

Науқас 8 6 10 

гипомания мен истерия көрсеткіштері төмендеді, 

нормативті деңгейге түсті.  

Науқас 9 6 12 

гипомания мен паранойялық көрсеткіштері төмендеді, 

нормативті деңгейге түсті.  

Науқас 10 13 17 

паранойялық пен ипохондрия көрсеткіштері төмендеді, 

нормативті деңгейге түсті.  

 

Үшінші кестеден екі кезеңдегі сараптамалар деректерінде бірқатар 

ауытқуларды көруге болады. Екінші кезеңдегі бірінші және екінші шыңның 

көрсеткіштерінің төмендеуін байқауға болады. Көбінесе көрсеткіштер 

нормативті деңгейге түсті [1]. 

Сараптама деректері нәтижелерін ашып көрсету кезінде белгiлi бiр 

қасиеттiң ауырлық дәрежесiн көрсететiн жалпы баллдар есептеледi. Бір 

немесе бірнеше СМОЛ сауалнама шкаласы бойынша тест балдарының 

шекті мәндерінен асып кетуі үміткерде белгілі бір жеке сипаттамалардың 

бар-жоғын көрсетеді.  

Қорытындылай келе, СМОЛ әдісін қолдана отырып жүргізілген зерттеу 

барысында тәуелді адамдардың оңалту орталықтарында емделуден кейінгі 

психикалық жағдайында бірқатар өзгерістердің болатындығы анықталды. 

Алынған нәтижелер зерттеуге қатысушылардың барлығында оң нәтиже 

көрсетті. Барлық науқастар емдеу курсынан өткеннен кейін өз жағдайының 

айтарлықтай жақсарғанын көрсетті, бұл қолданылатын бағдарламаның 

тиімділігін растайды. 

Оңалту бағдарламасы науқастардың тәндік денсаулығына ықпал етіп 

қана қоймай, науқастардың психологиялық және эмоциялық жағдайына да 

елеулі әсер етеді. Оңалтудың маңыздылығы науқастар өз проблемаларымен 

жұмыс iстеуiне, науқастарға толыққанды өмірге оралуға көмектесіп және 

бiртiндеп өз өмiрiн бақылауды қалпына келтiруіне қауiпсiз және қолайлы 

жағдай жасайтына көз жеткіздік.  

